
Is Duniya Mein Sada Rahegi Shyam Hukumat Teri
Saari Duniya Jaan Gayi Hai Baba Shakti Teri
Jai Shri Shyam Bolo Jai Shri Shyam
Khatu Wale Baba Jai Shri Shyam

Shri Krishna Ne Tumko Ye Vardan Diya
Ghar Ghar Puja Hogi Apna Naam Diya
Kalyug Mein Tera Jor Chale
Danka Chaaro Aur Baje
Saari Duniya Karne Lagegi Baba Bhakti Teri
Jai Shri Shyam Bolo Jai Shri Shyam
Khatu Wale Baba Jai Shri Shyam

Koi Tujhko De Aawaz Tu Aata Hai
Tu Haare Ka Har Dum Saath Nibhata Hai
Jo Tere Darshan Kar Leta
Tu Uske Sankat Har Leta
Deewana Kar Deti Sabko Baba Masti Teri
Jai Shri Shyam Bolo Jai Shri Shyam
Khatu Wale Baba Jai Shri Shyam

Tu Bhajno Se Khush Hokar Bik jata Hai
Khol Ke Gathri Apna Maal Lutata Hai
Bhar Bhar Jholi Sab Le Jaate
Phir Maangan Wapa Aa Jaate
Bhari Hui Hai Maangan Waalo Se Basti Teri
Jai Shri Shyam Bolo Jai Shri Shyam
Khatu Wale Baba Jai Shri Shyam

Aisa To Darbar Kahin Na Dekha Hai
Pal Mein Badle Jo Kismat Ki Rekha Hai
Jo Shyam Sharan Mein Aa Jate
Wo Shyam Ke Premi Ban Jaate
Bhajan Tumhare Gaa Kar Baba Jaagi Kismat M eri
Jai Shri Shyam Bolo Jai Shri Shyam
Khatu Wale Baba Jai Shri Shyam

